
Skulu 

fiskavørur

ÍTRÓTTUR SÍÐA 14-15

Sambært landsstýriskvinnuni í al­
mannamálum, so er stórur vandi 
fyri, at vælferðaruppskotið hjá 
landsstýrinum fer at detta niður­
fyri, tí at andstøðuflokkarnir fara 
at spæla hund, nú løgtingsvalið av 
álvara nærkast, og nú landsstýris­
samgongan er komin í minniluta 
vegna brotnu avtaluna við Magna 
Laksafoss.

Tað var eftir at formenninir í and­
støðuflokkunum í síðstu viku søgdu 
seg heldur vilja hava nýval nú, enn at 
samgongan bíðar til 31. august við at 
skriva út val, at landsstýriskvinnan 
harmaðist um, at andstøðan helst 
fer at fella vælferðaruppskotið, hó­
ast rættiliga breið undirtøka er fyri 

uppskotinum í tinginum, eisini í 
andstøðuni.

Hetta fekk formannin í Mið­
flokkinum at loysa frá posabandi­
num um vikuskiftið, tí hann kendi 
seg provokeraðan av landsstýris­
kvinnuni. Og so hava vit føroyskan 
politikk í einum nøtuhylki: 

Ein samgonga hevur trupulleikar 
við at telja upp í 17. Partar av and­
støðuni eru samdar við samgonguni 
um ávíst uppskot, men fer at spæla 
hund. Alt møguligt verður brúkt 
til tess at tosa ímóti einhvørjum, 
sum tú annars var samdur um, men 
sum tú nú ikki vilt samtykkja, tí tú 
sært tær ein møguleika fyri at fella 
samgonguna..

Tað er einki eindømi, at støðan er 
soleiðis akkurát við hesari andstøð­
uni og hesari samgonguni. Tað meira 
óhugnaliga er, at soleiðis er politikk­
ur. Einki øðrvísi enn barnaspæl, sum 
løtu seinni verður til barnaklandur.

Ein andstøða heldur, at tað er for 
keðiligt, um hon verður noydd at 
hjálpa eini samgongu at samtykkja 
eitt gott uppskot, tí so fær samgong­
an ov nógvan kreditt. Og so fara fólk 
at halda samgonguna vera góða.

Tað verður tí stuttligari hjá and­
støðuni, sum nú í veruleikanum hev­
ur valdið, at bera tað soleiðis í bandi, 
at samgongan ikki fær sítt uppskot 
ígjøgnum.

Tá alt kemur til alt, so er tað slett 

ikki vist, at tað er best fyri andstøð­
una at hava val nú. Tí verður val 
skrivað út hesa vikuna, so verður 
um mánaðarskifti mai-juni. So verð­
ur fólkatingsvalið helst hildið eina 

viku undan løgtingsvalinum. Tað 
ger, at serliga smáu flokkarnir og 
andstøðuflokkarnir fáa trupulleikar 
við at reka valstríð til løgtingsvalið.

Tjóðveldi og Javnaðarflokkurin 
eiga fólkatingssessirnar og sita við 
valdinum í Tinganesi. Tað er ein 
greiður fyrimunur.

Kanska er løgmaður tann gløgg­
asti telvarin í hesum margháttliga 
politiska talvi, har hann undir øllum 
umstøðum fær síðsta leikin og kann 
áseta valdagin.

ER LØGMAÐUR HIN SNILDASTI?

Fjákalótir: Offrraði Dannebrog 
undir flaggdagshaldinum í Havn

Nýval nú kann gerast 
fyrimunur hjá løgmanni

– Tann besta loysnin er, at 
allir undirsjóvartunlarnir 
verða lagdir saman í eitt 
felag.

Tað heldur Heðin 
Mortensen, landsstýris­
maður í samferðslumálum.

Barni Hammer, løgtings­
maður fyri Javnaðarflokkin 
hevur spurt hann í Løg­
tinginum um nøkur ætlan 
er um at leggja allar und­
irsjóvartunlarnar saman 
í eitt partafelag við einari 
umsiting og einari nevnd.

Sjálvur heldur hann, at 
tað er tann besta loysnina 
í einum lítlum landi, sum 
okkara, heldur enn at hava 
fleiri sjálvstøðug feløg.

Hann vísir á, at í dag 
hava vit tveir undirsjóvar­
tunlar, sum eru í hvør sín­
um felag, við hvør sínari 
nevnd, tó at teir hava felags 
umsiting.

Men um nøkur ár hava 
vit eisini ein Eysturoyar­
tunnil og ein Sandoyar­
tunnil, og upp aftur seinni, 
eisini ein Suðuroyartunnil.

Tí er sjálvsagt, at teir 
verða lagdir saman í eitt fel­
ag, bæði fyri at spara um­
sitingarkostnaðir, og fyri 
at fáa eina samhaldsfasta 
skipan, har tunlar, sum 
geva avlop, eru við til at 
fíggja tunlar, sum geva hall.

Heðin Mortensen held­
ur, at tað besta er at hava 
allar tunlarnir í einum fel­
ag, heldur enn at hava teir í 
fleiri feløgum, vit hvør sín­
ari nevnd og við fleiri um­
sitingum.

Hann nevnir eisini, at 
vit eiga at fáa eina loysn 
á økinum, har tey, sum 
koyra ígjøgnum fleiri und­
irsjóvartunlar ein dag, ikki 
skulu rinda fult gjald í øll­
um tunlunum. Tí heldur 
hann, at vit eiga at fáa eina 
avgjaldsskipan á økinum.

Hann heldur, at vit eiga 
eisini at finna eina fel­
ags loysn, soleiðis, at allir 
føroyingar eru við til at 
fíggja tann komandi Suður­
oyartunnilin, akkurát sum 
allir føroyingar hava verið 
við til at rinda Norðoya­
tunnilin og Vágatunnilin, 
sum eisini eru við til at 
rinda Eysturoyartunnilin 
og Sandoyartunnilin.

Allar tunlar í eitt felag

Ein ungur maður mundi 
flaggdagin halda seg vera ein 
ordans kal, tá hann leyp upp 
um amtmansgarðin undir 
Glaðsheyggi og kvetti flagg­
línuna á flaggstongini hjá 
Ríkisumboðnum soleiðis, at 
Dannebrog fall til jarðar.

Hetta var gjøtt mitt undir 
flaggdagshaldinum í Havn 
hósdagin, har fjøld av fólki 
var komin saman at heiðra, at 
føroyska flaggið varð góðkent 
sum tjóðarmerki okkara í 
1940.

Løtu seinni fór ein per­
sónur (um tað var tann sami 
ella ein annar kalur, vit vita 
ikki) inn í garðin hjá fútanum 
hinu megin vegin og kvetti 
eisini ta flagglínunu, so eitt 
dannebrogflagg afturat fall 
til jarðar.

Sum skilst er tað onkur 
sum heldur seg vísa roysni 
soleiðis at kvett flagglínurnar 
hjá donsku stovnunum í 
Havn. Hevði tað verið fyri 
nøkrum árum síðni, so vildi 
onkur kanska farið at tosa 
um tjóðskaparkenslur og 
tjóðskaparstríð.

Hetta hevur einki við slík 
at gera, og um nøkur tjóð­
skaparrørsla tók sær ivasama 
heiðurin av slíkum tollutum 

gerðum, høvdu fólkini verið 
totalt til grin.

Onkur kann kanska spyrja, 
hví hesir donsku stovnar ikki 
veftra við Merkinum slíkar 
dagar. Kanska kundu teir tað. 
Men Merkið er ikki merkið 
hjá danska statinum.

Høvdu vit havt eina amer­

ikanska sendistovu í Føroy­
um, so hevði hon eisini veiftr­
að við Stars and Stripes fyri 
at heiðra føroyska flagginum 
á flaggdegnum, eins og hinir 
útlendsku konslarnir gera.

Danin-er-fanin-syndromið 
er enn ikki fjarað burtur hjá 
øllum.

Kyndil 
stríddi seg 
til gullið


